
	№1
	ინტერპრესნიუსი
	07.10.2020
	[bookmark: _GoBack]თორნიკე ართქმელაძე - "ქართული ოცნება" არჩევნების გაყალბებისთვის ემზადება. 

"ლელოს" წყალტუბოს, სამტრედიის, ხონისა და ვანის რაიონების მაჟორიტარი დეპუტატობის კანდიდატის თორნიკე ართქმელაძის განცხადებით, რამდენიმე დღის წინ წყალტუბოს საპატიო მოქალაქეების დაჯილდოების ღონისძიებას "ქართული ოცნების" მაჟორიტარი დეპუტატობის კანდიდატი გივი ჭიჭინაძე დაესწრო, რაც ამომრჩევლის მოსყიდვისა და ადმინისტრაციული რესურსის უკანონოდ გამოყენებაზე მიუთითებს. ამის შესახებ „ინტერპრესნიუსს“ „ლელოდან“ აცნობეს.„წყალტუბოს მერიის მიერ ორგანიზებულ საპატიო მოქალაქეების დაჯილდოვებას, ქართული „ოცნების“ მაჟორიტარი დეპუტატობის კანდიდატი გივი ჭიჭინაძე არა მხოლოდ ესწრებოდა, არამედ საჩუქრები გადასცა საპატიო მოქალაქეებს. რაც არის მოსყიდვა და ადმინისტრაციული რესურსის გამოყენება. ინფორმაცია და ფოტოები დაიდო წყალტუბოს მერიის ოფიციალურ facebook გვერდზე. აღნიშნული წარმოადგენს ადმინისტრაციული რესურსის უკანონო გამოყენებას და ამომრჩევლის მოსყიდვას. რამდენიმე დღის წინ ჩემს ოფიციალურ გვერდზე გამოქვეყნებულ ვიდეოზე წყალტუბოს საბავშვო ბაღების გაერთიანების ხელმძღვანელმა გიორგი იობიძემ თავის თანამშრომლებს მოუწოდა კომენტარების დაწერისკენ, რასაც მოყვა ორკესტრირებულად გივი ჭიჭინაძის მხარდამჭერი კომენტარების დაწერა,“- აცხადებს ართქმელაძე."ლელოს" წყალტუბოს, სამტრედიის, ხონისა და ვანის რაიონების მაჟორიტარი დეპუტატობის კანდიდატის თქმით, 5 ოქტომბერს "ქართულმა ოცნებამ" ტრენინგზე ერთად შეკრიბა საარჩევნო კომისიის წევრები და პარტაქტივი. მისვე თქმით, ეს მიუთითებს იმ ფაქტზე, რომ საარჩევნო კომისიის წევრები არ არიან ობიექტურები და ისინი არ მიიღებენ დამოუკიდებელ გადაწყვეტილებებს.„წინასაარჩევნო პერიოდში ყველა დარღვევის შესახებ "ლელო" ინფორმაციას საერთაშორისო ორგანიზაციებსა და სადამკვირვებლო მისიებს მიაწვდის და საჩივარს ცენტრალურ საარჩევნო კომისიაში შეიტანს“, - აცხადებენ „ლელოში“.https://www.interpressnews.ge/ka/article/622418-tornike-artkmelaze-kartuli-o

	ინფორმაცია გადაიგზავნა პროკურატურაში, რეგიონული განვითარებისა და ინფრასტრუქტურის სამინისტროში და ცესკო-ში.

	№2
	ტვ. მთავარი
	08.10.2020
	Tv მთავარი, ღამის მთავარი. სტუმარი ნაცმოძრაობის წევრი ხატია დეკანოიძე. 12:49 საათი. მასიურად აშინებენ მასწავლებლებს, ართმევენ პირადობის მოწმობებს, ოჯახის წევრების პირადობის მოწმობებს, ბაღის მასწავლებლებს.

ხატია დეკანოიძე: მასიურად აშინებენ მასწავლებლებს, ართმევენ პირადობის მოწმობებს, ოჯახის წევრების პირადობის მოწმობებს, ბაღის მასწავლებლებს. ეს მასიურად ხდება. მაგალითად, ჩემი კონკურენტის შეხვედრაზე დაგეგმილი შეხვედრებია გამგეობას ადმინისტრაციული რესურსებით ხალხი მოჰყავს და ძალიან ბევრი ადამიანი, მათ შორის, მასწავლებელი მწერს, რომ ჩვენ არ გვინდოდა, მაგრამ გვიბრძანეს, რომ უნდა წავსულიყავით. საუბარია მასწავლებლებზე, რომელიც თავიდან ბოლომდე სკოლებში უნდა იყვნენ ჩართულნი.

	ინფორმაცია გადაიგზავნა პროკურატურაში, შსს-ში, განათლების სამინისტროსა და თბილისის მერიაში.

	№3
	ინტერპრესნიუსი
	09.10.2020
	ლანა გალდავა - სუს-ი აქტიურად ერევა წინასაარჩევნო კამპანიაში და ზეწოლას ახდენს ჩემზე და ჩემი ოლქის წევრებზე. 

სუს-ი აქტიურად ერევა წინასაარჩევნო კამპანიაში და ახდენს ზეწოლას ჩემზე და ჩემი ოლქის წევრებზე, - ამის შესახებ ,,ლელოს" ისნის ოლქის მაჟორიტარი დეპუტატობის კანდიდატმა ლანა გალდავამ ბრიფინგზე განაცხადა, სადაც წინასაარჩევნო კამპანიაში ხელის შეშლის კონკრეტულ ფაქტებთან დაკავშირებით ისაუბრა.ლანა გალდავას განცხადებით, ისნის ოლქში, მის საარჩევნო კამპანიაში, ძალოვანი სტრუქტურების მხრიდან, ხელშემშლელმა ფაქტებმა გახშირებული სახე მიიღო.“გუშინ მეტრომშენის დასახლებაში მე და ჩემი ოფისის წევრებს ხელი შეგვიშალეს წინასაარჩევნო პროცესში. კერძოდ, ჩემს მხარდამჭერებს საოლქო კომისიაში, ძალოვანი სტრუქტურების წარმომადგენლებმა საარჩევნო პლაკატების გაკვრისას მოსთხოვეს პერსონალური მონაცემები. დააშინეს ისინი, რომ ამ მონაცემებით მათი იდენტიფიცირება მოხდებოდა და მათზე ზეწოლას განახორციელებდნენ.გამოიძახეს სამი ეკიპაჟი, რის შემდეგაც პირადად მივედი და დავაფიქსირე არა მხოლოდ პატრულ-ინსპექტორები, არამედ პირები დაბურულ შუშებიანი მანქანებით, რომლებიც შემდეგ ლოკაციაზე გამომყვნენ. ერთ-ერთს ხელკეტიც კი ჰქონდა მანქანაში. ეს არის პირდაპირი ზეწოლა ჩემზე და ჩემს თანამშრომლებზე. ყველა ეს პირი იდენტიფიცირებულია, ისინი იყვნენ გამგეობის სოციალური სამსახურის წარმომადგენლები და მეტრომშენის ზონის კოორდინატორი “ქართული ოცნებიდან”. გარდა ამისა, ქუჩის კლასტერი, რომლებიც, ე.წ ავტორიტეტით სარგებლობენ თავიანთ უბანში და ისინი ამას იყენებენ ამომრჩეველზე ზემოქმედებისთვის,” - აცხადებს გალდავა https://www.interpressnews.ge/ka/article/622855-lana-galdava-sus-i-aktiurad-ereva-

ლანა გალდავა - სუს-ი თავის განცხადებით ადასტურებს, რომ მათი ავტომობილით მე და ჩემი ოლქის წევრებს გვითვალთვალებდნენ. 

მოვუწოდებ ყველა სადამკვირვებლო მისიას, დააფიქსირონ წინასაარჩევნო ძალადობრივი გარემო, -ამის შესახებ “ლელოს” ისნის მაჟორიტარი დეპუტატობის კანდიდატმა ლანა გალდავამ განაცხადა.პარტია „ლელოს“ ინფორმაციით, “ლელოს” ისნის მაჟორიტარი დეპუტატობის კანდიდატის, ლანა გალდავას მიერ გავრცელებულ ინფორმაციას, რომ მას და ოლქის სხვა წევრებს სუს-ის თანამშრომლები უთვალთვალებენ, სახელმწიფო უსაფრთხოების სამსახური გამოეხმაურა.როგორც პარტიაში აღნიშნავენ, სუს-ის განცხადებაში ნახსენებია, რომ პოლიტიკური პარტიის ლიდერების განცხადება თითქოსდა სიმართლეს არ შეესაბამება, ხოლო განცხადებას იმ ავტომობილის მონაცემები დაურთეს, რომელიც „ლელოს” ერთ-ერთი ლიდერის მიერ თვალთვალში შემჩნეული ავტომობილის სახელმწიფო ნომერია - SZ-303-SZ. გალდავას თქმით, მათ გაასაჯაროვეს და დაადასტურეს ის ფაქტი, რომ ავტომობილი სახელმწიფო უსაფრთხოების სამსახურის საინფორმაციო ანალიტიკური დეპარტამენტის თანამშრომლის საკუთრებაა. მისი თქმით, საშვი, რომელიც დაფიქსირებულია ავტომობილის წინა საქარე მინაზე, გაიცემა სახელმწიფო უსაფრთხოების სამსახურის ავტოსადგომით სარგებლობისათვის, როგორც სამსახურის ბალანსზე არსებული, ასევე თანამშრომლების პირად საკუთრებაში არსებულ ავტომობილებზე.ლანა გალდავას თქმით, ამ განცხადებით სახელმწიფო უსაფრთხოების სამსახურმა კიდევ ერთხელ დაადასტურა, რომ მანქანა ნამდვილად მათ ეკუთვნით და საშვი გაცემულია მათ მიერ.„რაც შეეხება კონკრეტულ ფაქტს, მოვითხოვ გუშინდელი ყველა შემთხვევის ყველა ვიდეოზე დაფიქსირებული სახეების იდენტიფიცირებას, არა მხოლოდ ვაზისუბანში, არამედ მეტრომშენის დასახლებაშიც. თუ მანქანა ეკუთვნის სუს-ის თანამშრომელს და მართავს სხვა პირი, ეს კიდევ უფრო დიდი პრობლემაა, განსაკუთრებით, როდესაც ჩემი და ჩემი გუნდის მიმართ მიმდინარეობს ყოველდღიური დევნა. კერძოდ, მათ პერსონალური მონაცემები იძულებით ჩამოართვეს ჩემი შტაბის წევრებს და ჩემს ოფიციალურ წარმომადგენელს საოლქო-საარჩევნო კომისიაში. მივმართავ სუს-ს: თქვენი თანამშრომლები თუ მათი ოჯახის წევრები ქუჩებში შეიარაღებული გადაადგილდებით, ეს არის პრობლემა და მოვითხოვ ყველა ფაქტზე გამოძიების დაწყებას. ასევე, მოვუწოდებ ყველა სადამკვირვებლო მისიას, დააფიქსირონ წინასაარჩევნო ძალადობრივი გარემო.” - აცხადებს გალდავა.ინფორმაციას „ლელოს“ პრესსამსახური ავრცელებს.


	ინფორმაცია გადაიგზავნა პროკურატურაში, შსს-სა და სუს-ში.

	№4
	ინტერპრესნიუსი; on.ge
	11.10.2020
	ანა ნაცვლიშვილი - ქუთაისში „ქართული ოცნების“ მაჟორიტარი კანდიდატის  მიერ კანონის უხეშად დარღვევაზე  რეაგირებას მოვითხოვ. 
“ლელოს” ქუთაისის მაჟორიტარი დეპუტატობის კანდიდატი ანა ნაცვლიშვილი ამავე ოლქში “ქართული ოცნების” კანდიდატის, ზაზა ლომინაძის მიერ უთანასწორო საარჩევნო კამპანიაზე საუბრობს.როგორც ნაცვლიშვილი აცხადებს, 10 ოქტომბერს ქუთაისის ლადო მესხიშვილის სახელობის სახელმწიფო თეატრში სეზონი გაიხსნა. პრემიერაზე დასწრება მხოლოდ მოსაწვევებით იყო შესაძლებელი, ბილეთები არ გაყიდეს, რაც წინასაარჩევნო უთანასწორო კამპანიის ნაწილია.რაც შეეხება თეატრის განცხადებას, თუ რატომ არ გაიყიდა ბილეთი, მათ ოფიციალური წერილი მისწერეს ანა ნაცვლიშვილს, სადაც განმარტავენ, რომ "აღნიშნულ დღეს თეატრში ჩამოდიოდა პრეზიდენტი და ოფიციოზი".“ღონისძიებაზე მოწვეული იყო მხოლოდ „ქართული ოცნების“ მაჟორიტარი დეპუტატობის კანდიდატი - ზაზა ლომინაძე. მას ასევე მისცეს ღონისძიებაზე სიტყვით გამოსვლის უფლება. ეს არის არა მხოლოდ კანონის დარღვევა - ადმინისტრაციული რესურსის გამოყენება, არამედ ყველა ქუთაისელისთვის საყვარელი - მესხიშვილის თეატრის შეურაცხყოფა და კულტურის პარტიული პოლიტიკისთვის გამოყენების საბჭოთა ტრადიციის გაგრძელება. მოვითხოვ საარჩევნო ადმინისტრაციისგან, დაუყოვნებლივ მოახდინოს რეაგირება „ქართული ოცნების“ კანდიდატის მიერ ადმინისტრაციული რესურსის გამოყენებაზე, რაც კანონით ისჯება.მოვითხოვ ყველა საბიუჯეტო ორგანიზაციის ხელმძღვანელისგან - პარტიული პოლიტიკის ასპარეზად ნუ გადააქცევენ ხალხის ფულით დაფინანსებულ ორგანიზაციებს,”-აცხადებს ნაცვლიშვილი და “ქართული ოცნების“ კანდიდატს მოუწოდებს, უარი თქვას კანონდარღვევით უთანასწორო საარჩევნო კამპანიის წარმოებაზე.ანა ნაცვლიშვილის აღნიშნულ განცხადებას "ლელოს" პრესსამსახური ავრცელებს.https://www.interpressnews.ge/ka/article/623087-ana-nacvlishvili-kutaisshi-kartuli-ocnebis-

	ინფორმაცია გადაიგზავნა განათლების სამინისტროსა და ცესკო-ში.

	№5
	On.ge
	12.10.2020
	ფოთში გირჩის კანდიდატის თქმით, მისი პოლიტიკური აქტივობის გამო მერიამ მამამისს კონტრაქტი შეუწყვიტა, მერიაში უარყოფენ - გირჩის ფოთის, ხობისა და სენაკის მაჟორიტარობის კანდიდატი, ბორის ყურუა აცხადებს, რომ მისი პოლიტიკური აქტივობის გამო ფოთის მერიიდან მამამისს ემუქრებოდნენ და სამშენებლო სამუშაოებზე კონტრაქტი შეუწყვიტეს. მერიაში ამ ფაქტს უარყოფენ და აცხადებენ, რომ მიზეზი კონტრაქტით დაკისრებული პირობების შეუსრულებლობა იყო.
ყურუას განცხადებით, მამამისის კომპანია ტოპგრუპი ფოთში კეთილმოწყობის სამუშაოებს აწარმოებდა. მისი თქმით, კონტრაქტის შეწყვეტის შესახებ მერიამ 6 ოქტომბერს აცნობა და მიზეზად ის დაასახელა, რომ დამატებითი ვადის განსაზღვრის მიუხედავად, სამუშაოები დროულად ვერ შესრულდა. მისივე თქმით, დამატებითი ვადა მერიას განსაზღვრული არ ჰქონია.
"ანუ, დამატებითი ვადა ჰგონიათ, რომ დაემუქრნენ შეგიწყვეტთო და მერე ცოტა აცადეს ის დრო. შეწყვეტას რაც შეეხება წერილით არ ხდება, საჭიროა ინდივიდუალურ-სამართლებრივი აქტის გამოცემა, რაც ფოთის მერიამ ისევ და ისევ დაიკიდა", — აცხადებს ის.
ყურუა ამბობს, რომ მამამისი მუდმივად აცნობებდა მერიას პროექტში არსებული ხარვეზების შესახებ, რამაც სამუშაოების დაგვიანება გამოიწვია, თუმცა მათ რეაგირება არ ჰქონდათ.
"კერძოდ: ხაჯთაღრიცხვაში მოცემული მანქანა-მექანიზმები ფიზიკურად ვერ შეძლებდნენ ობიექტზე გადაადგილებას, შესაბამისად, კომპანიამ უფრო მცირე გაბარიტების მანქანებით განახორციელა სამუშაოების ნაწილი, ამას სჭირდებოდა პროექტში ცვლილება, რაზეც მიმართა ფოთის მერიას, თუმცა დაიკიდეს.
ამავე ქუჩებზე მუშაობდა შპს ტაჰალი, რომელიც ახორციელებდა საკანალიზაციო ჭების მოწყობას, მათი მუშაობა ფიზიკურად შეუძლებელს ხდიდა მამაჩემის მუშაობას, რადგან უმეტესად გზას კეტავდნენ. ამის თაობაზეც მიმართა მერიას, რომ ვადა გაეგრძელებინათ, თუმცა ეს მოთხოვნაც დაიკიდა მერიამ. სამუშაოს მსვლელობისას აღმოჩნდა, რომ გათხრისას გროვდებოდა გრუნტის წყლები, დაერთო ამ ყველაფერს წვიმიანი ამინდი. ისევ მიწერა მამაჩემმა მერიას, რომ პროექტში წყალამოღვრა არ იყო გათვალისწინებული და საჭირო იყო ხარვეზის გამოსწორება, რაც მერიამ არ დაიკიდა და უპასუხეს, შენ უნდა გცოდნოდა კლიმატური პირობები და ის, რომ ფოთში რომ გათხრი, ქვემოთ წყალიაო (როცა პროექტი მათი შედგენილია)", — წერს ის.
ყურუას აქვს მოლოდინი, რომ მამამისს დაიჭერენ, რადგან "ისედაც აქვს თითიდან გამოწოვილი ბრალდებები სასამართლოში".
"ყველაფერი გამოიწვევს იმას, რომ ქუჩა ბევრად დიდხანს იქნება გადათხრილი, თავიანთ ახლობელს მიცემენ პროექტს, ის იდიოტურად გააკეთებს, ხარჯები გაიზრდება და ასე შემდეგ. ასე ექცევიან ეს ადამიანები ჩვენს ფულს, იმიტომ რომ უბრალოდ კიდიათ", — წერს ის.
ფოთის მერიაში On.ge-ს განუცხადეს, რომ კომპანია სამუშაოებს აწარმოებდა გეგმა- გრაფიკის დარღვევით.
"ხელშეკრულებით, სამუშაოების შესრულების ვადა იყო სამი თვე. 2 თვის შემდეგ, კომპანიას შესრულებული ქონდა სამუშაოების 10%. ამდენად შესაბამისი სამსახურების მიერ მიღებული იქნა შესაბამისი გადაწყვეტილება და შეუჩერდა ხელშეკრულება", — აცხადებენ მერიაში https://on.ge/story/66193- 

	ინფორმაცია გადაიგზავნა რეგიონული განვითარებისა და ინფრასტრუქტურის სამინისტროში.



11

